
MOSR

Die Sonne erwacht.

Mit güldener Pracht
Weckt sie die Frauen

Zum Teppichverhauen. Bob

(Säuert unb SKctgel

«So? Gaasch zume Jähli, Chueri?»
«Nei, a d Gmeindversammlig. Mer

händ es wichtigs Traktandum :

Anschaffung einer Maikäferbekämpfungskanone.

»

«Aha, ihr wänd eso nen Vernäbeligs-
apparat zuefue? Nei au, wie altmodisch

»
«Altmodisch? Häsch du en Aanig

Das isch s Modernschti wos git. »

«Aber worum bekämpfed ihr dMai-
chäfer nid politisch?»

«Po ???»
«Ja, politisch. Gänd iir der PdA e

paar Fränkli, si sölled dMaichäfer zum
Kommunismus bekeere. Vilicht händs bi
desäbe mee Erfolg als bi de Mansche,
und di Bruune händ sich immer liecht
zu Roote bekeere laa. »

«Und dänn? Sind roti Maichäfer
weniger gfräähig?»

«Nid das, aber du häsch ja gsee, i

vile Schtaate hinderem isige Vorhang,
dah sich das kommunischtische Unge-
zifer sälber usrottet. Und so werded
sich dMaichäfer, sobald si vo der
kommunischtische Ideologie überzügt sind,
au sälber umbringe, immer dä, wo uf
em undere Ascht hockt desäb, wo en
Ascht höcher obe isch.»

«Din Vorschlag in Eere, Rägel: Aber
mir händs doch no lieber mit chemischem

Gift ztue als mit politischem.»

